ՀԻՄՆԱՎՈՐՌՒՄ

<<Հայաստանի Հանրապետության բնության հատուկ պահպանվող տարածքների զարգացման ռազմավարություն և գործողությունների ազգային ծրագիրը հաստատելու մասին>> Հայաստանի Հանրապետության  կառավարության որոշման նախագծի  ընդունման անհրաժեշտության 
1. Ընթացիկ իրավիճակը և իրավական ակտի ընդունման անհրաժեշտությունը
Հայաստանի Հանրապետության կառավարության 26.12.2002 թ. № 54 արձանագրային որոշմամբ հավանության արժանացավ <<Հայաստանի Բնության հատուկ պահպանվող տարածքների զարգացման պետական ռազմավարություն և գործողությունների ազգային ծրագիրը>>, որում նախատեսված գործողությունների իրականացման ժամանակահատվածն ընդգրկում է 2003-2010 թվականները: Այդ ընթացքում Հայաստանի Հանրապետության Ազգային Ժողովն ընդունեց <<Բնության հատուկ պահպանվող տարածքների մասին>> Հայաստանի Հանրապետության նոր օրենքը, <<Կենսաբանական բազմազանության մասին>> կոնվենցիայի Կողմ երկրների 7-րդ (2004 թ.) և 10-րդ (2010 թ.) կոնֆերանսները ընդունեցին ռազմավարական նշանակության այնպիսի փաստաթղթեր, ինչպիսիք են`  <<Պահպանվող տարածքների Աշխատանքային ծրագիրը>>,  <<Կենսաբազմազանության պահպանության և կայուն օգտագործման Ռազմավարական պլանը>> և <<2010-2020 թվականների Այիչիի նպատակային խնդիրները>>: Հետևաբար, ելնելով Հայաստանում վերջին տարիների սոցիալ-տնտեսական զարգացման միտումներից և նոր առաջացած բնապահպանական խնդիրներից, ինչպես նաև միջազգային նոր նախաձեռնություններից ու դրսևորումներից` ակնհայտ է, որ Հայաստանի բնության հատուկ պահպանվող տարածքների զարգացման ռազմավարության և Գործողությունների ծրագրի նորացված տարբերակի մշակումը խիստ արդիական  և  առաջնային է դարձել: Ընդ որում` փոփոխվող կլիմայի և անապատացման առկա գործընթացների պայմաններում Հայաստանի ԲՀՊՏ-ների զարգացման ռազմավարությունը պետք է կենտրոնանա կենսաբազմազանությամբ հարուստ և կլիմայի տաքացման նկատմամբ խոցելի տարածքների բացահայտմամբ նոր ԲՀՊՏ-ների ստեղծման, ինչպես նաև առկա ԲՀՊՏ-ների սահմանների ճշգրտման, ազգային էկոլոգիական ցանցի ձևավորմանն ուղղված գործողությունների վրա:
2. Առաջարկվող կարգավորման բնույթը
<<Հայաստանի Հանրապետության բնության հատուկ պահպանվող տարածքների զարգացման ռազմավարություն և գործողությունների ազգային ծրագիրը հաստատելու մասին>> Հայաստանի Հանրապետության  կառավարության որոշման նախագծի  ընդունման հետևանքով կկարգավորվեն բնության հատուկ պահպանվող տարածքների պահպանության, օգտագործման և կառավարման հարաբերությունները:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագծի մշակումն իրականացվել է Հայաստանի Հանրապետության բնապահպանության նախարարության <<Բնապահպանական ծրագրերի իրականացման գրասենյակ>> պետական հիմնարկի կողմից` Գերմանական KfW բանկից ֆինանսավորվող <<Անդրսահմանային Միացյալ Քարտուղարություն>> ծրագրի աջակցությամբ: Այդ նպատակով <<Բնապահպանական ծրագրերի իրականացման գրասենյակ>> պետական հիմնարկի տնօրենի 09.08.2013 թ. N28-1Ա հրամանով ստեղծվել է աշխատանքային խումբ, որում ընդգրկվել են Հայաստանի Հանրապետության բնապահպանության նախարարության աշխատակազմի Կենսառեսուրսների կառավարման գործակալության, <<Բնապահպանական ծրագրերի իրականացման գրասենյակ>> պետական հիմնարկի, Հայաստանի Հանրապետության գիտությունների ազգային ակադեմիայի բուսաբանության ինստիտուտի, Բնության համաշխարհային հիմնադրամի հայաստանյան գրասենյակի աշխատակիցները, Անդրսահմանային միացյալ քարտուղարության հայաստանյան համակարգողը, որոնք բարձր որակավորում ունեցող մասնագետներ են և լիարժեք տիրապետում են ոլորտին:
Աշխատանքային խմբի կողմից նախագիծն ընդունվել է փոխհամաձայնեցման սկզբունքով:
4. Ակնկալվող արդյունքը
Նախագծի ընդունումով կբարձրանա բնության հատուկ պահպանվող տարածքների կառավարման արդյունավետությունը, համակարգում կապահովվի կենսաբանական և լանդշաֆտային բազմազանության ներկայացվածությունը, կստեղծվի ազգային էկոլոգիական ցանց:
ՏԵՂԵԿԱՆՔ
<<Հայաստանի Հանրապետության բնության հատուկ պահպանվող տարածքների զարգացման ռազմավարություն և գործողությունների ազգային ծրագիրը հաստատելու մասին>> Հայաստանի Հանրապետության  կառավարության որոշման նախագծի  ընդունման  կապակցությամբ պե​տական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին
<<Հայաստանի Հանրապետության բնության հատուկ պահպանվող տարածքների զարգացման ռազմավարություն և գործողությունների ազգային ծրագիրը հաստատելու մասին>> Հայաստանի Հանրապետության  կառավարության որոշման նախագծի  ընդունման  կապակցությամբ պե​տական կամ տեղական ինքնակառավարման մարմնի բյուջեում հնարավոր են եկամուտների ավելացում, իսկ ծրագրային ֆինանսավորում պահանջող միջոցառումների իրականացման տարիներին` նաև պե​տական բյուջեի ծախսերի ավելացում:
ՏԵՂԵԿԱՆՔ
<<Հայաստանի Հանրապետության բնության հատուկ պահպանվող տարածքների զարգացման ռազմավարություն և գործողությունների ազգային ծրագիրը հաստատելու մասին>> Հայաստանի Հանրապետության  կառավարության որոշման նախագծի  ընդունման կապակցությամբ այլ նորմատիվ իրավական ակտերի ընդունման անհրաժեշտության մասին
<<Հայաստանի Հանրապետության բնության հատուկ պահպանվող տարածքների զարգացման ռազմավարություն և գործողությունների ազգային ծրագիրը հաստատելու մասին>> Հայաստանի Հանրապետության  կառավարության որոշման նախագծի ընդունման դեպքում անհրաժեշտ է ընդունել հետևյալ նորմատիվ իրավական ակտերը.
1. <<Խոսրովի անտառ>> պետական արգելոց>> պետական ոչ առևտրային կազմակերպության կանոնադրությունում փոփոխություններ և լրացումներ կատարելու մասին>> Հայաստանի Հանրապետության կառավարության որոշում.

2. <<Զանգեզուր>> կենսոլորտային համալիր պետական ոչ առևտրային կազմակերպության կանոնադրությունում փոփոխություններ և լրացումներ կատարելու մասին>> Հայաստանի Հանրապետության կառավարության որոշում.

3. <<Արգելոցապարկային համալիր>> պետական ոչ առևտրային կազմակերպության կանոնադրությունում փոփոխություններ և լրացումներ կատարելու մասին>> Հայաստանի Հանրապետության կառավարության որոշում.

4. <<Սևան>> ազգային պարկ>> պետական ոչ առևտրային կազմակերպության կանոնադրությունում փոփոխություններ և լրացումներ կատարելու մասին>> Հայաստանի Հանրապետության կառավարության որոշում.

5. <<Դիլիջան>> ազգային պարկ>> պետական ոչ առևտրային կազմակերպության կանոնադրությունում փոփոխություններ և լրացումներ կատարելու մասին>> Հայաստանի Հանրապետության կառավարության որոշում.

6. <<Արփի լիճ>> ազգային պարկ>> պետական ոչ առևտրային կազմակերպության կանոնադրությունում փոփոխություններ և լրացումներ կատարելու մասին>> Հայաստանի Հանրապետության կառավարության որոշում.

7. Հայաստանի Հանրապետության արգելոցների, ազգային պարկերի և արգելավայրերի կառավարման պլանների հաստատման մասին Հայաստանի Հանրապետության կառավարության որոշումներ.

8. Բնության հատուկ պահպանվող տարածքների ստեղծման, ընդլայնման և պահպանման գոտիների օգտագործման հետ կապված փոխհատուցման և խրախուսման մասին Հայաստանի Հանրապետության կառավարության որոշում.

9. Բնության հատուկ պահպանվող տարածքներում շուրջօրյա հսկողության համակարգի ներդրման մասին Հայաստանի Հանրապետության կառավարության որոշում.

10. Բնության հատուկ պահպանվող տարածքների պահպանության ծառայության աշխատակիցների  լրացուցիչ աշխատավարձի  հաշվարկման ու խրախուսման չափորոշիչների սահմանման մասին Հայաստանի Հանրապետության կառավարության որոշում.

11. Բնության հատուկ պահպանվող տարածքների պահաբաժինների առանձնացման չափորոշիչների սահման մասին Հայաստանի Հանրապետության կառավարության որոշում.

12. Հայաստանի Հանրապետության բնապահպանության նախարարի 27.10.2008 թ. № 364-Ա հրամանով հաստատված <<Բնության հատուկ պահպանվող տարածքների կառավարման պլանների կազմման մեթոդական ցուցումներում փոփոխություններ և լրացումներ կատարելու մասին>> Հայաստանի Հանրապետության բնապահպանության նախարարի հրաման:
ՏԵՂԵԿԱՆՔ
<<Հայաստանի Հանրապետության բնության հատուկ պահպանվող տարածքների զարգացման ռազմավարություն և գործողությունների ազգային ծրագիրը հաստատելու մասին>> Հայաստանի Հանրապետության  կառավարության որոշման նախագծի  վերաբերյալ հանրային քննարկումների մասին
1. Հասարակությանը նախագծի վերաբերյալ իրազեկումը

Հասարակության իրազեկման նպատակով օրենքների նախագծերը տեղադրվել են Հայաստանի Հանրապետության բնապահպանության նախարարության կայքում http://mnp.am/: 

2. Հանրային քննարկումների մասնակիցները
<<Հայաստանի Հանրապետության բնության հատուկ պահպանվող տարածքների զարգացման ռազմավարություն և գործողությունների ազգային ծրագիրը հաստատելու մասին>> Հայաստանի Հանրապետության  կառավարության որոշման նախագիծը քննարկվել է Երևանի Պետական Համալսարանի իրավագիտության ֆակուլտետի էկոլոգիական իրավունքի գիտաուսումնական կենտրոնում:

Քննարկմանը մասնակցում էին հետևյալ կազմակերպությունների ներկայացուցիչները`

1. ՀՀ բնապահպանության նախարարություն.

2. <<Հայաստանի պահպանվող տարածքների համակարգի զարգացում>> ՄԱԶԾ/ԳԷՀ միջին ծավալի ծրագիր.

3. Հայաստանի Հանրապետության բնապահպանության նախարարության <<Բնապահպանական ծրագրերի իրականացման գրասենյակ>> պետական հիմնարկ.

4. Երևանի պետական համալսարանի իրավագիտության ֆակուլտետի էկոլոգիական իրավունքի գիտաուսումնական կենտրոն.
5. Երևանի պետական համալսարանի երկրաբանության և աշխարհագրության ֆակուլտետ.

6. Երևանի պետական համալսարանի ժուռնալիստիկայի ֆակուլտետ.

7. Երևանի պետական համալսարանի երկրաֆիզիկայի ամբիոն.

8. Երևանի պետական համալսարանի իրավագիտության ֆակուլտետ.

9. ՀՀ ԳԱԱ Բուսաբանության ինստիտուտ.

10. <<Ազգային ջրային համագործակցություն>> ՀԿ.

11. <<Ջրային, կլիմայական և ռեկրեացիոն ռեսուրսների միջազգային ԳՀԿ>> ՀԿ.

12. Թռչունների պահպանության հայկական ընկերություն.

13. Հանուն մարդկային կայուն զարգացման ասոցիացիա.

14. Էկոլոգիական համայակական դաշինք.

15. Էկոլուր. 

16. Օրհուս կենտրոն.

17. Գերմանական միջազգային համագործակցության ընկերություն (GIZ).
18. Բնության համաշխարհային հիմնադրամի հայաստանյան մասնաճյուղ.

19. Հարավային Կովկասի Անդրսահմանային միացյալ քարտուղարություն.
3. Հանրային քննարկումներին մասնակցության արդյունքները
Հանրային քննարկումների մասնակիցների կողմից նախագիծը հավանության արժանացավ: Ներկայացվեցին նաև խմբագրական բնույթի առաջարկություններ:

Ներկայացված առաջարկություններ ընդունվել են և համապատասխան փոփոխություններ են կատարվել նախագծում:

